Pml.nr.107/2018

NE EMERE TE POPULLIT

GJYKATA SUPREME E KOSOVES - kolegji i pérbéré nga gjyqtaret: Nesrin Lushta,
kryetare, Emine Mustafa dhe Rasim Rasimi anétaré, me pjesémarrjen e
bashképunétores profesionale Qefsere Berisha, procesmbajtése, né ¢éshtjen penale
kundér té dénuarit F.T., nga fshati G. e U., komuna e L., pér shkak té veprés penale
mbajtja né pronési, kontroll, posedim apo shfrytézim té paautorizuar t& arméve nga neni
328 par.1 té KPK, duke vendosur pérkitazi me kérkesén pér mbrojtjen e ligjshmérisé, té
paragitur nga mbrojtésja e t€ dénuarit, kundér aktgjykimit t& Gjykatés Themelore-DKR
Prishtiné P.nr.862/2012 daté 22.06.2017 dhe aktgjykimit t& Gjykatés sé& Apelit té
Kosovés né Prishtiné PAKR.nr.427/2017 daté 30.10.2017, né seancén e Kkolegjit té
mbajtur me 28 maj 2018, mori kété:

AKTGIYKIM

Refuzohet si e pabazuar, kérkesa pér mbrojtjen e ligjshmérisé e mbrojtéses sé té
dénuarit F.T., paraqitur kundér aktgjykimit t& Gjykatés Themelore - DKR Prishtiné
P.nr.862/2012 daté 22.06.2017 dhe aktgjykimit t& Gjykatés sé& Apelit t¢ Kosovés né
Prishtiné PAKR.nr.427/2017 daté 30.10.2017.

Arsyetim

Me aktgjykimin e Gjykatés Themelore - DKR né Prishtiné P.nr.862/2012 daté
22.06.2017, i dénuari F.T., éshté shpallur fajtor pér shkak té veprés penale mbajtja né
pronési, kontroll, posedim apo shfrytézim té paautorizuar té arméve nga neni 328 par.1l
té KPK dhe pér keté vepér éshté gjykuar me dénim me gjobé né shumé prej 1.000
(njémijé) €, i cili dénim do té ekzekutohet 15 dité pas plotfugishmérisé sé aktgjykimit.
Nése nuk déshiron ose nuk mund té paguaj gjobén e shgiptuar, e njéjta do ti
shndérrohet né dénim me burgim duke i ‘a llogaritur pér ¢do dité burgimi, 20 € gjobé.
Eshté detyruar gé té paguaj shpenzimet e proceduré penale, ag sa do té jené sipas
llogaris pérfundimtare, ndérsa né emér té paushallit gjyqésor shumén prej 200 € brenda



afatit prej 15 ditésh pas plotfugishmérisé sé aktgjykimit. Me té njéjtén aktgjykim, ndaj té
pandehurit 1.T., konform dispozités sé nenit 363 par.1 pika 1.1 té KPPK, éshté refuzuar
aktakuza pér shkak té veprés penale mbajtia né pronési, kontroll, posedim apo
shfrytézim té paautorizuar t& armeve nga neni 328 par.2 té KPK. Eshté vendosur gé té
konfiskohet arma CZ — 99 me numér serik 49658 e kalibrit 9 mm. me njé karikator dhe
njé fisheké té njéijtit kalibér. Eshté vendosur gé shpenzimet e procedurés penale, pér
keté pjesé té bien né barré té mjeteve buxhetore té gjykatés.

Né procedurén ankimore, me aktgjykimin e Gjykatés sé Apelit té Kosovés
PAKR.nr.427/2017 daté 30.10.2017, éshté refuzuar si e pabazuar ankesa e mbrojtéses
se té dénuarit, ndérsa aktgjykimi i shkallés sé paré éshté vértetuar.

Kundér kétyre aktgjykimeve, kérkesé pér mbrojtjen e ligjshmérisé ka paraqitur
mbrojtésja e té dénuarit S.M., avokate nga P., pér shkak té shkeljeve esenciale té
dispozitave té procedurés penale, shkeljeve tjera té dispozitave té procedurés penale
kur shkeljet e tilla kané ndikuar né ligishmériné e vendimit gjygésor dhe shkeljes sé ligjit
penal me propozim qgé aktgjykimet e kundérshtuara té ndryshohen ashtu gé i dénuari té
lirohet nga akuza ose té anulohen dhe ¢éshtja t'i kthehet gjykatés sé shkallés sé paré
né rigjykim.

Prokurori i Shteti té Kosovés me parashtresén KMLP.Il.nr.77/2018 daté
30.04.2018, ka dhéné pérgjigie né kérkesén pér mbrojtien e ligishmérisé duke
propozuar gé té refuzohet si e pabazuar.

Gjykata Supreme e Kosovés, né seancén e mbajtur shqyrtoi té gjitha shkresat e
céshtjes né kuptim me dispozitén e nenit 435 par.1 dhe 436 par.1 t¢ KPPK, dhe pas
vlerésimit té pretendimeve nga kérkesa konstatoi:

Kérkesa pér mbrojtjen e ligjshmérisé nuk éshté e bazuar.

Né kérkesé, mbrojtésja e té dénuarit thekson se aktgjykimet e kundérshtuara jané
té pérfshira me shkelje esenciale té dispozitva té procedurés penale nga neni 384 par.1
té KPPK, si né vijim:

- aktgjykimi i shkallés sé paré éshté i pakuptueshém sepse né hyrje té aktgjykimit
mungon konstatimi se seanca éshté publike dhe data e pérpilimit té aktgjykimit
elementet kéto té paraparé me nenin 370 par.2 té KPPK;

- se gjateé fjalés hyrése, fare nuk ju ka mundésuar mbrojtéses qé té jep fjalén e as
pas deklarimit té dénuarit mé pas béné interpretimin lidhur me rendin pér paragitjen e
flalés hyrése né rastet kur i dénuari nuk ka mbrojtés dhe ato kurré ka mbrojtés;

- dispozitivi i aktgjykimit té shkallés sé paré éshté i pakuptueshém sepse
theksohet se né vendin e ngjarjes jané sekuestruar 9 gézhoja té armés sé pa



identifikuar, ndérsa gjykata té dénuarin e shpallé fajtor bazuar né gézhojat e gjetura pa
vértetuar se kush ka shténé dhe nga e cila armé. Né vazhdim thekson se gjykata ka
refuzuar propozimin e mbrojtjes gé té béhet ekspertiza mirépo, mbrojtésja nuk e mohon
faktin se pér keté éshté dhéné arsyetimi né fagen 6 té aktgjykimit késhtu gé si pasojé e
késaj nuk éshté vértetuar lidhja kauzale né mesé té gézhojave té gjetur dhe veprimit té
dénuarit F.T., fakt ky relevant pér vértetimin e fajésisé sé té dénuarit;

- dispozitivi i aktgjykimit éshté ndryshuar lidhur me veprimet inkriminuese té
dénuarit té paraqgitura né aktakuzén fillestare késhtu qé éshté humbur identiteti i akuzés
kjo pér faktin se né dispozitivin e aktakuzés géndron konstatimi se i dénuari ja kishte
shitur armén CZ-99 cal.9 mm., ndérsa né vendin e ngjarjes jané gjetur gézhoja té
kalibrit 9 mm., ndérsa nuk éshté vértetuar se i takojné té njéjtés revole;

- aktgjykimi i shkallés sé paré bazohet ekskluzivisht né déshminé e té démtuarés
S.D., e cila deklaraté né fazat e ndryshme ishte kontradiktore lidhur me faktet relevante
gé kané té béjné me elementin e kohés, sepse e njéjta né polici ka théné se té shténat
jané dégjuar rrethe orés 03:00, kurse né shqyrtimin gjygésor ka deklaruar se té shténat i
ka dégjuar rrethe orés 24:00, deklaraté kjo e cila nuk éshté reale. Po ashtu thekson se
edhe déshmitaré té tjeré nuk kané gené té sakté lidhur me kohen kur jané dégjuar té
shténat. Mé pas mbrojtésja interpreton deklaratén e déshmitarit A.D., pér té theksuar se
nuk pérputhet me provat tjera ké&shtu gé vlerésimi i provave é&shté né kundérshtim me
nenin 370 par.6 dhe 7 t& KPPK.

Pér sa i pérket shkeljes sé ligjit penal, né kérkesé, theksohet se pérkufizimi i veprés
penale duhet té pércaktohet né ményré té sakté dhe nuk lejohet interpretimi sipas
analogjisé dhe né rast té pagartésisé, interpretohet né favor té pandehurit késhtu gé né
rastin konkret éshté shkelur parimi i ligishmérisé nga nenin 1 par. 3 té KPK.

Né kérkesé potencohet se edhe aktgjykimi i shkallés sé dyté éshté i pa ligjshém
sepse gjykata e shkallés sé dyté, provat i ka vlerésuar né kundérshtim me dispozitat e
KPPK, ndérsa pér keté nuk ka dhéné arsye né vecanti pér provat kundérthénése lidhur
me kohen e kryerjes sé veprés penale. Theksohet se e démtuara nuk ka paraqitur
kérkesé pasurore juridike e gé éshté indikacion se sikur té kishte faj i dénuari, ajo do té
paragiste kérkesén né fjalé.

Gjykata Supreme e Kosovés i vleréson si té pabazuara pretendimet nga kérkesa
pér mbrojtjen e ligjshmérisé nga kéto arsye:

Si¢ rezulton nga shkresat e ¢éshtjes, i dénuari éshté shpallur fajtor pér shkak té
veprés penale mbajtja né pronési, kontroll, posedim apo shfrytézim té paautorizuar té
arméve nga neni 328 par.1l té KPK, sepse ditén kritike me 18.01.2011 né kohen dhe
vendin té pérshkruar si né dispozitiv, nga njé armé té pa identifikuar, né ményré
kércénuese ka shténé disa heré né ajér né aférsi t&é shtépisé A.D., me qéllim té



frikésimit té démtuarés S.D., pér shkak t&€ mosmarréveshjeve gé kishin né mesé vete si
dashnor, ndérsa né vendin e ngjarjes jané gjetur 9 gézhoja.

Nuk éshté i bazuar pretendimi se aktgjykimi i shkallés sé paré né pjesén hyrése
éshté i pa garté, sepse géndron fakti se né hyrje té aktgjykimit nuk géndron konstatimi
se shqyrtimi gjygésor ka gen publik, po ashtu mungon edhe data e pérpilimit té
aktgjykimit, mirépo kéto té meta aktgjykimin nuk e bé&jné té pa qarté, madje as né
kérkesé nuk éshté precizuar se né cfaré kuptimi kéto té meta kané ndikuar né
ligijshmériné e vendimit gjygésor.

Sa i pérket pretendimit té dyté, kjo gjykaté konstatoj se nuk éshté i bazuar sepse
nga shkresat e ¢éshtjes dhe procesverbali i shqyrtimin gjygésore 24.05.2017, rezulton
se né fjalén hyrése, mbrojtésja e té dénuarit nuk éshté deklaruar mirépo éshté evidente
se fjala i &shté dhéné té dénuarit dhe mbrojtésja nuk ka kundérshtuar njé gjé té tillé e as
gé ka kérkuar fjalén, kurse nga ana tjetér ky pretendim nuk éshté mbéshtetur me ndonjé
arsyetim se si ka ndikuar kjo né ligjshmériné e vendimit gjyqésor. Megjithaté, Kkjo
gjykaté konstatoi se nuk éshté shkelur e drejta e té€ dénuarit né mbrojtje.

As pretendimi lidhur me cenimin e identiteti objektiv té akuzés nuk éshté i bazuar.

Si¢ rezulton nga shkresat e céshtjes, me aktakuzén fillestare PP.nr.379-3/2011
daté 24.10.2012, jané akuzuar F.T. dhe I.T., ashtu gé veprimet e tyre inkriminuese jané
pérfshiré me njé dispozitiv, né té cilin ka géndruar konstatimi se i dénuari F., ka mbajt
né pronési pistoletén e markés CZ- 99, me numér dhe kalibér si né dispozitiv té
aktakuzeés fillestare, ndérsa F.T., éshté akuzuar pér shkak té veprés penale mbajtja né
pronési, kontrolle, posedim apo shfrytézim té paautorizuar t€ arméve nga neni 328
par.l té KPK, ndérsa I.T. pér paragrafin 2 té njéjtés dispozité ligjore.

Né shqyrtimin gjygésor, Prokurori i céshtjes pas administrimit t&€ provave me gé né
ményré té pa kontestuar éshté vértetuar se i pandehuri I.T., armén né fjalé kishte bleré
nga i dénuari para rastit kritik dhe ka gené né posedim té armés deri ditén kur e njéjta i
éshté konfiskuar, ka heqé doré nga akuza né raport me té pandehurin I.T., pér veprén e
cekur penale me arsyetim se kjo vepér éshté pérfshiré me amnisti sipas ligjit pér
amnistiné.

Sipas dispozités sé nenit 351 té KPPK, kur éshté fjala pér ndryshimin dhe
plotésimin e aktakuzés, duhet gé né mes té pérshkrimit fillestar t& veprés dhe
pérshkrimin dhe precizimit né akuzén e ndryshuar té ekzistoj njé identitet me ngjarjen
themelore. Né rastin konkret precizimi i aktakuzés i béré nga gjykata, éshté rezultat i
provave té administruara, né vecanti raportit té nxjerré né sistemin IBIS me daté
28.01.2015 té cilén e ka siguruar Prokurori i ¢éshtjes, nga i cili rezulton se né rastin
konkret kemi té b&mé me njé armeé tjetér e gé éshté revole “Crvena Zastava M-57 e cal.
7.62x25 mm. pa numér serik me njé karikator prej 9 fishekéve té njéjtit kalibér, gjé qé e



bén té pa mundur realizimin e njé ekspertize té krahasimit me armén e konfiskuar (nga
I.T.), prandaj nuk éshté cenuar identiteti objektiv i aktakuzés. Nga ana tjetér, éshté
irelevante a éshté gjetur arma apo jo, megé i dénuari ka pasur kohé dhe mundési té
manipuloi me té. Né praniné e kétyre fakteve drejt ka vepruar gjykata e shkallés sé
paré, kur propozimin e mbrojtjes pér caktimin e ekspertizés balistike ka refuzuar si té pa
bazuar.

As pretendimi se provat nuk jané vlerésuar né pajtim me ligjin dhe se aktgjykimi
bazohet vetém né deklaratén e té démtuarés S.D., nuk éshté i bazuar pér faktin se
deklarata e té démtuarés, nuk éshté prové e vetme dhe e izoluar né keté céshtje
penale, por pérkundrazi, aktgjykimi bazohet edhe né prova tjera té administruara dhe
até né déshminé e déshmitaréve B.D., A.D. si dhe provat tjera materiale. Késhtu nuk
kané gené kontestues fakti se i dénuari dhe e démtuara S.D., ishin né lidhje dashurie
dhe ca kohé& para rastit kritik marrédhéniet e tyre ishin acaruar pér shkak té
mosmarréveshjeve. Nuk ishte kontestues as fakti se i dénuari para rastit kritik né
tentimin e fundit gé té rregulloj marrédhéniet me té dashurén e tij, ka shkuar né shtépiné
e té démtuarés, kur pas bisedés me babané e saj, ka kuptuar se lidhja e tyre ka marré
fund. Pér té gjitha kéto kané déshmuar déshmitarét e cekur sikurse edhe pér faktin se
kjo nuk ishte hera e paré gé i dénuari té vijé tek shtépia e té démtuarés dhe té shténé
me armé. Faktin se natén kritike pikérisht i dénuari F., kishte pérdoruar armén né
ményré kércénuese ka déshmuar déshmitari A.D., i cili né polici ka deklaruar se e ka
paré té dénuarin natén kritike i cili me veturén e tij ka kaluar afér shtépive kur jané
dégjuar té shténat dhe se pér keté menjéheré e ka njoftuar babané e té démtuarés-
déshmitarin B.D., i cili ka pohuar njé gjé té tillé né deklarimin e tij. Ky déshmitar ka
pohuar se ai personalisht e ka denoncuar t& dénuarin né polici pér kéto veprime. Meqé
ky déshmitar, né shqyrtimin gjyqésor ka ndryshuar deklaratén, gjykata e shkallés sé
paré, pas vlerésimit t& dy deklaratave ka marré si kredibile até t& dhéné né polici me
18.01.2011 pér cfaré ka dhéné arsye né fagen 6 té aktgjykimit. Né kété kontekst éshté
vlerésuar edhe deklarata e t& démtuarés S.D., prandaj té njéjtés gjykata ia fali besimin
meqé pérputhet edhe me prova tjera té administruara né shqyrtim gjygésor, ndérsa nga
ana tjetér, déshmité e kétyre déshmitaréve, kané demantuar mbrojtjen e té dénuarit i
cili ka mohuar kryerjen e veprés penale. Vlen té theksohet se dallimet rreth kohés sé
sakté té shténave, jané evidente sepse né deklarimet e déshmitaréve dhe té
démtuarés, ekziston njé mospérputhje, mirépo kjo gjykaté vleréson se céshtja e kohés
ka té bé&jé me perceptimin individual dhe lidhet me konceptin e orientimit né kohé té
secilit person, prandaj kéto dallimet nuk i béjné deklaratat e tyre kundérthénése e as
dispozitivin té pakuptueshém, sepse nuk ka gené kontestues fakti se rasti ka ndodhur
natén kritike dhe aférsisht né kohen si¢ ka vértetuar gjykata. Provat jané vlerésuar né
harmoni me dispozitén e nenit 361 par.2 lidhur me nenin 370 par.7 té KPPK.



Bazuar né provat e administruara gjykata e shkallés sé paré, né ményré té pa
dyshimté ka vértetuar se né veprimet e té dénuarit géndrojné elementet e veprés
penale pér té cilén éshté shpallur fajtor, pra, se i dénuari né kuadér té veprimeve
inkriminuese, i mllefosur nga ndarja nga e dashura-e démtuara S.D., i armatosur me
armé, shkon né aférsi té shtépisé sé sajé dhe déshmitarit A.D., ashtu gé té njéjtén e
pérdor né ményré frikésuese duke shténé disa heré né ajér dhe largohet nga vendi i
ngjarjes dhe rrjedhimisht drejté éshté aplikuar ligji penal.

Kété géndrim lidhur me pérshkrimin faktik dhe cilésimin juridik té veprés penale e
ka aprovuar edhe gjykata e shkallés sé dyté, pér ¢faré ka dhéné arsye té garta té cilat si
té drejta i aprovon edhe kjo gjykaté. Pra, né bazé té provave té administruara dhe
vlerésimit té drejt té tyre, drejt éshté aplikuar ligji penal.

Lidhur me pretendimet pér shkeljen e ligjit penal, arsyet e dhéna né kérkesé lidhur
me kété bazé jané té paqarta, megé potencohet se éshté shkelur dispozita e nenit 1
par.3 té KPK (parimi i ligijshméris€), duke cituar dispozitén né fjalé pér té theksuar se
né rastin konkret ¢cdo gjé éshté supozim dhe hamendje né até ¢faré thané déshmitarét,
prandaj kjo gjykaté kété pretendim refuzoj si té pa bazuar e kufizuar nga dispozita e
nenit 436 t& KPPK, e cila dispozité né paragrafin 1 parashikon se me rastin e vendosjes
mbi kérkesén pér mbrojtjen e ligjshmérisé, Gjykata Supreme e Kosovés kufizohet vetém
né verifikimin e shkeljeve ligjore né té cilat paraqitési i kérkesés pretendon.

Nga arsyet e dhéna mé sipér, kérkesa pér mbrojtjen e ligjshmérisé u refuzua si e
pabazuar dhe né pajtim dispozitén e nenit 437 t&€ KPPK, u vendos si né dispozitiv té
kétij aktgjykimi.

GJYKATA SUPREME E KOSOVES - PRISHTINE
Pml.nr.107/2018, mé 28 maj 2018

Procesmbajtésja, Kryetare e kolegjit,
Qefsere Berisha Nesrin Lushta



